
Amor bg

cum fonte primo

Amor diuinus est

ignis, lux, mel, uinum, sol.

Ignis in meditacione,

purificans mentem a sordibus uiciorum.
Lux est in oracione,

mentem irradians claritate uirtutum.
Mel est in graciarum actione,

mentem dulcorans dulcedine
diuinorum beneficiorum.

Vinum est in contemplacione,

mentem inebrians suaui et iocunda delectacione.

Sol est in eterna beatitudine,

mentem clarificans serenissimo lumine
et suauissimo calore,

mentem exhilarans ineffabili gaudio

et perhenni iubilacione.

Rabanus in quodam sermone.

Ista Rabanus in sermone quodam declarat, dicens:
«Amor est

ignis in meditatione,

purificans mentem a sordibus vitiorum omnium;
est lux in oratione,

mentem irradians claritate;

est mel in gratiarum actione,

mentem dulcorans in dilectione

divinorum beneficiorum;

est vinum in contemplatione,

mentem inebrians jucunda dilectione;

est sol in beatitudine

mentem clarificans serenissima illuminatione;
est vita,

mentem exhilarans ineffabili gaudio,

perenni jubilatione.»

Bonauentura (?), De septem donis Spiritus sancti
in speciali, 2.3.3 (A.C. Peltier ed., Paris, 1864-71,
vol.7, Paris, 1866, p.607b).

